
E
stamos rematando o ano 
2025. Todos nos apresta-
mos a desexar unha Boas 

Festas de Nadal e un Feliz Ani-
novo 2026 

É unha especie de desexo 
colectivo que manifestamos de 
forma habitual  sen decatarnos 
sequera do que dicimos. Facé-
molo porque o fai así todo o 
mundo .É unha costume. 

Porén, somos conscientes 
de que hai moita xente que 
nin remata ben o 2025 nin 
tampouco vai encetar ben o 
2026. Proxectos familiares que 
se volven irresolutos, enfermi-
dades crónicas que van em-
peorando a vida dos seres que-
ridos e aínda dos amigos e ve-
ciños;  falta de ingresos nin 
esperanza de conseguilos, etc. 
etc. Todas esas cousas fan que 
moitos amigos nosos e veciños 
repitan ese desexo tan popular 
pero sen que crean nel en ab-
soluto. 

Nós, dende este noso ou-
teiro, tamén queremos dese-
xarlle a todos os nosos lectores 
e amigos unha Feliz saída e 
unha Boa entrada. Así o senti-
mos e así o manifestamos. 

Pero  como non só de pan vive o home, 
atrevémonos a poñer sobre a mesa deste 
artigo as cousas que nos producen desa-
cougo; que nos preocupan e para as que 
non temos solucións, agás dedicarlle os 
nosos esforzos a convencer a quen corres-
ponda que hai cousas que se deben 
mellorar. Que eses desexos de boas  festas 
deixe de ser absolutamente un slogan 

SLOGAN destes tempos de Natal. Tam-
pouco queremos esquecer que , como di o 
refrán, despois dunha tormenta sempre 
escampa. 

É nese bo tempo onde queremos hoxe 
cargar as tintas ou, mellor, apoiarnos para 
non desesperar. 

Quero crer que os cidadáns se están 
decatando que non é tan fero o león 
como o pintan. Que os actuais gobernantes 
non teñen como misión primordial acabar 
co PAIS (así con todas maiúsculas para 
que se entenda nos referimos ao mundo 

mundial) aínda que tratemos só as cousas 
de comer desta nosa casa. 

A economía vai coma un tiro, dixo 
algún político –gobernante. A Facenda 
está recollendo máis cartos que en anos 
anteriores. Iso só pode significar que 
existen mais contribuíntes a pagar  im-
postos  que ata agora non o facían. Que 
algúns foron chamados a capítulo para 
que se puxera as pilas e cumpriran coas 
súas obrigas. Aos efectos que nos preocupan 
, danos o mesmo, o que importa é que pa-
guen impostos os que deben facelo e non 
se escapen botando man desas “triqui-
ñuelas” que lle poñen a man as normas 
fiscais que foron feitas para o seu benefi-
cio. 

Non é de recibo que cada ano sigan 
crecendo os que xa son milmillonarios e 
siga crecendo, en sentido inverso, o numero 
de cidadáns que non teñen para pagarse 
unha vivenda nin para comer cada día. 

Iso é o que non podemos 
desexar. Temos que loitar 
coas poucas armas que nos 
deixan utilizar pero con 
toda a contundencia que 
nos permite a carraxe que 
sentimos por ver como nos 
portos atracan veleiros de 
centos ce miles de millóns 
e os traballadores deses 
propietarios saen a rúa pro-
testando para que lle au-
menten un 5% os seus sa-
lario. Iso é indignante. Te-
mos o deber moral de evi-
talo. 

Claro que fronte a esta 
situación vemos como un 
sector importante da po-
boación non ergue un dedo. 
Xa non pedimos unha pan-
carta. Pola contra saen a 
rúa demandando que sexan 
metidos no cárcere os go-
bernantes actuais porque 
non son quen de ofrecer 
unha vivenda digna a todos 
os necesitados e tampouco 
un posto de traballo. Aquí 
hai un cruce de cables que 
resulta insoportable. En 
mans de quen están as vi-
vendas que se poñen no 

mercado? Quen pode ofrecer postos de 
traballo a prezos decentes? Non é, preci-
samente o Estado; non é o Goberno de 
turno. Nin este nin os anteriores, agás 
que teñamos que entender que o que 
piden é un Goberno intervencionista que 
decida como se planifica a economía deste 
País. Cousa que, por outra banda, está 
permitido na Constitución cando no Titulo 
VII.- Articulo 128  afirma :” 1/  Toda la ri-
queza del Pais en sus distintas formas y 
sea cual sea su titularidad está subordinada 
al interés general. 2 / Se reconoce la ini-
ciativa pública en la actividad económica. 
Mediante ley se podrá reservar al sector 
público recursos o servicios esenciales, 
especialmente en caso de monopolio, y 
asimismo acordar la intervención de em-
presas cuando así lo exigiere el interés 
general”. 

Chegados a este punto non podemos 
subtraernos a denunciar aos Gobernos  an-

teriores ao actual, que se presentaron 
como representantes dos ideais socialistas, 
por non ser quen de aplicar este artigo da 
Constitución. E máxime cando tiveron 
maioría parlamentaria e non tiñan  que 
pedir axuda a ningunha forza política con-
traria. Curiosamente, hoxe aparecen nos 
medios de comunicación como portaes-
tandartes dos mellores tempos desta España 
franquista. Unha vergoña. 

Non quero deixar pasar unhas verbas 
de Santiago Carrillo cando confesou que 
“con esta constitución o partido comunista 
podería gobernar sen forzar ningún esta-
mento”. Tiña razón Carrillo. 

Hoxe asistimos a declaracións de polí-
ticos da dereita que falan de gobernos 
bolivarianos, comunistas e non sei cantas 
cousas máis. Lerían a Constitución enteira? 
Moito nos tememos que non, porque se o 
fixeron e non lles cae a cara de vergoña 
cando fan esa declaracións públicas e que 
este Pais está moi enfermo por dotar de 
poderes públicos a esta casta de políticos 
de salón. 

Para rematar, nestas datas nas que 
todos recibimos un aguinaldo para o turrón 
lembremos canto turrón poderiamos mercar 
anos atrás e  canto podemos mercar hoxe. 
Sen esquecer as importantes subidas de 
soldos e pagas especiais dos últimos tem-
pos. Claro que nos gustaría foran máis 
substanciosas pero se volvemos a vista 
atrás, e os que levamos décadas neste 
“perro” mundo podemos facelo, temos que 
lembrarnos dos ridículos aumentos que 
cada ano nos ofreceron os gobernos ante-
riores. 

Sen embargo, podemos comprobar como 
cada ano que pasa os ricos seguen na súa 
carreira de ser cada ano máis ricos e pele-
xando co Goberno para pagar cada ano 
menos impostos. 

Para rematar, atrévome a  preguntarlle 
a esas camadas de xente nova que din 
estar dispostos a votar VOX ou ao PP se o 
que buscan é ser cada vez máis ricos (os 
fillo dos ricos actuais seguro que o conse-
guen) ou se o que buscan é unha sociedade 
mais igualitaria como nos permite a Cons-
titución. 

Gustaríame ter algunha resposta. 
A Vdes. amigos lectores só me resta 

desexarlles un Feliz Nadal e un Próspero 
Aninovo. 



FORO A PENEIRA | Decembro de 2025

Condado/Paradanta
3

PONTEAREAS

A
 deputada do BNG no Parlamento 
Galego e concelleira en Pontea-
reas, Cristina Fernández Davila, 

rexistrou iniciativas parlamentarias 
para esclarecer as actuacións da Xunta 
ante o conflito aberto na localidade 
co Servicio de Axuda no Fogar.  

Fernández Davila solicitou coñecer 
as comunicacións realizadas polo Con-
cello á Inspección de Servizos Sociais 
da Xunta, así como os resultados das 
investigacións realizadas pola propia 
inspección tras a denuncia da repre-
sentación sindical das traballadoras. 

O BNG leva o tema do 
SAF ao Parlamento

O
 concelleiro de Facenda, 
Francisco Represas, res-
ponsable do contrato do 

Servizo de Axuda no Fogar (SAF), 
informou este 1º de decembro 
que, tras 68 días, a folga convo-
cada polo persoal do SAF queda 
desconvocada unha vez que 
Óbolo, a empresa concesionaria, 
solucionou os problemas no pa-
gamento das nóminas e na coti-
zación á Seguridade Social.  

Dende o Comité de Folga do 
SAF e a CIG indicaron que o acor-
dado trátase dunha “suspensión 
temporal” da folga, e que pode 
volver a ser convocada en caso de 
non cumprirse cos termos do acor-

do. A CIG informou que o 2 de xa-
neiro de 2026, o Concello recibirá 
por rexistro un informe co grao de 
cumprimento do acordado. 

A empresa Óbolo reiterou por 
escrito escrito, diante da media-
ción do Consello Galego de Rela-
cións Laborais (CGRL), o seu com-
promiso á hora de  cumprir as 
condicións esenciais do contrato 
antes do vindeiro 31 de decembro. 
Entre algúns dos acordos asinados 
están o establecemento dun mí-
nimo do 60% do persoal a xornada 
completa e as traballadoras que 
no intre da sinatura teñen unha 
xornada superior ao 90% se lles 
ofrecerá a conversión a tempo 

completo. Ademais, a petición 
das traballadoras, a empresa con-
cesionaria aceptará como horas 
extraordinarias todas as que pasen 
das 39 horas semanais así como 
descansos semanais de 48 horas, 

abonar as horas extras para xor-
nadas superiores á completa e 
asumir obrigas en materia de saú-
de laboral e formación. Ambas 
partes tamén se comprometeron 
a constituír o Comité de Saúde e 

se dará difusión e formación á 
plantilla en relación aos protocolos 
de acoso.  
 PSOE: “incompetencia do go-
berno municipal” 

Dende o PSOE de Ponteareas 
acusaron ao goberno tripartito 
PP-ACiP-IP de “incompetencia” e 
que o acordo, “lonxe de significar 
o fin do conflito”, busca “facilitar 
unha última oportunidade para 
que se garantan todos os dereitos 
das profesionais e a correcta pres-
tación do servizo. Insistiron igual-
mente que “seguen sen cumprirse 
aspectos fundamentais que a con-
cesionaria está obrigada a res-
pectar”.  

O Concello anuncia a “desconvocatoria” da folga do SAF 

O
 Concello informou que 
a Fiscalía de Área de 
Vigo vén de notificar a 

resolución relativa á denuncia 
presentada pola CIG o pasado 
24 de outubro na que solicita-
ban a investigación por vía pe-
nal da intervención do Concello 
no expediente do SAF.  

A notificación concluíu as 
dilixencias sen apreciar indicios 
de ilícito penal nin posibilidade 
de recurso estimando que “la 
documentación remitida pone 
de manifiesto que por parte del 
Concello se desarrolló una acti-

vidad de vigilancia del adecuado 
cumplimiento del contrato sus-
crito”. Ante isto a Fiscalía acor-
dou: “o arquivo destas dilixen-
cias de investigación penal por 
non apreciarse que presente ca-
racteres de delito”. 
Un novo pleno municipal de 
tensión  

No marco do pleno municipal 
celebrado o 25 de novembro, 
Ponteareas en Común (PeC) ex-
presou a súa máis firme condena 
polos feitos acontecidos durante 
o mesmo e nas horas anteriores 
e posteriores, onde as traballa-

doras do SAF foron desaloxadas 
pola forza á mañá seguinte do 
salón de plenos tras un novo 
episodio de tensión que, segundo 
denuncian elas mesmas, incluíu 
provocacións e posibles agresións 
por parte da alcaldesa, Nava 
Castro. Por estes feitos, PeC esi-
xiu a dimisión da Alcaldesa. 

Pola súa banda, o BNG acusou 
a Nava Castro de “incendiar o 
conflito do SAF con provocacións 
e violencia institucional” ne-
gándose a “atender e debater 
unha demanda de urxencia social, 
abandonando o Pleno e blin-

dando a porta pechada, deixando 
fóra ás traballadoras” cunha ac-
titude que consideraron como 
“macarra, provocadora e abso-
lutamente impropia do cargo”. 

Mediante comunicado, a Al-
caldesa Nava Castro respondeu 
aos feitos ocorridos considerando 
que “o ocorrido no salón de 
plenos supera todos os límites 
aceptables”. Acusou aos grupos 
da oposición de “coaccionar á 
Alcaldesa”, alterando a orde do 
día cuxo primeiro punto era a 
aprobación dos Orzamentos 
2026.  

A Fiscalía notifica a “correcta actuación” do Concello  

A
 Concelleira de Benestar 
Social, Raquel Plana, 
anunciou que o Concello 

volve contar cunha/cun Axente 
de Igualdade para o Centro de 
Información á Muller (CIM), tras 
a contratación dos servizos de 
asesoramento sobre igualdade 
de oportunidades, no marco do 
Plan de Igualdade municipal.  

Entre as súas principais fun-
cións destacan a de establecer 

contacto con asociacións veci-
ñais, centros culturais e sociais, 
especialmente das zonas rurais, 
para crear unha rede de colabo-
ración e intercambio de infor-
mación. Ademais estará encar-
gada de coordinar as campañas 
conmemorativas do 25N (Día In-
ternacional contra a Violencia 
de Xénero), 8M (Día Internacional 
da Muller) e 28 de xuño (Día do 
Orgullo). 

Axente de Igualdade 

P
or primeira vez na historia, 
o Concello de Ponteareas 
conta cunha empresa local, 

Silvareira, contratada para reali-
zar as execucións subsidiarias no 
municipio: as tarefas de limpeza 
e roza de fincas cando as persoas 
propietarias non cumpren coa súa 
obriga legal de mantelas en bo 
estado.  

Estas actuacións forman parte 
da ordenanza municipal de xestión 
e limpeza de fincas e montes, 
aprobada recentemente polo Con-
cello co obxectivo de reforzar a 
prevención de incendios forestais 
e mellorar a seguridade nas zonas 
próximas ás vivendas. A normativa 
establece que todas as parcelas 
situadas preto de solo urbano, 
rural ou urbanizable deben estar 
libres de especies pirófitas e restos 
forestais antes do 31 de maio de 
cada ano. 

Unha vez rematado ese prazo, 
o Concello pode iniciar de oficio 
as tarefas de limpeza, ben con 
medios propios ou mediante con-

tratación externa. Posteriormente, 
notifícaselle ás persoas propie-
tarias o custo dos traballos reali-
zados e procédese á súa repercu-
sión económica, xunto coa tra-
mitación, se procede, da corres-
pondente sanción administrativa.  

Esta semana estanse a executar 
as sete primeiras actuacións, logo 
dun proceso administrativo que 
atrasou o inicio previsto no verán. 
O Concello continuará nas vindeiras 
semanas priorizando as zonas de 
maior risco. A concelleira de Medio 
Ambiente, Silvia Fdez. Táboas, ex-

plicou que “este sistema permite 
actuar de forma áxil e eficaz cando 
non se cumpre coa obriga de 
manter limpas as parcelas, ga-
rantindo a seguridade e o benestar 
do conxunto da veciñanza”. 

A alcaldesa Nava Castro deta-
llou que “desde o Concello facemos 
un chamamento á concienciación 
cidadá, porque manter as fincas 
limpas é fundamental para previr 
incendios, mellorar a imaxe da 
vila e contribuír a un municipio 
máis sostible e responsable co 
medio ambiente”. 

Ponteareas contrata á empresa 
Silvareira para execucións subsidiarias 

V
ía grupo parlamentario, o 
PSdeG presentou unha se-
rie de emendas esixindo 

“transparencia para Ponteareas” 
na xestión dos Orzamentos 2026 
da Xunta así como investimentos 
urxentes na sanidade pública, 
axuda ao fogar e educación.  

Entre algunhas das emendas 
que agardan ver incluídos nestes 
orzamentos destacan a execución 

da 2a fase do saneamento de 
Ribadetea; a promoción de vi-
venda pública; a construción 
dun novo polideportivo e  xim-
nasio para o CEIP de Guláns; 
seguridade viaria na PO-402 
entre Vilasobroso e Guillade e 
na PO-253 ao seu paso por Prado 
ata Pazos de Borbén; e medidas 
de eficiencia enerxética nos cen-
tros educativos de Ponteareas. 

PSOE esixe “transparencia” nos 
Orzamentos 2026 da Xunta 

O
 Concello, en colabora-
ción coa Deputación de 
Pontevedra, pon en mar-

cha o 27 de novembro e o 12 de 
decembro as xornadas ‘Crear Pon-
tes: Encontro sobre Residencias 
Artísticas’, un encontro dirixido 
a profesionais da creación, da 
xestión cultural e da investiga-
ción, centrado na análise das re-
sidencias artísticas como motores 
de innovación, colaboración e 
transformación cultural e social”. 
A primeira xornada desenvolveuse 
no Museo de Pontevedra e a se-
gunda en Ponteareas. 

A alianza co Museo de Ponte-

vedra permite  colaborar con ins-
titucións de referencia a nivel 
internacional como son o Centro 
de Residencias Artísticas Matadero 
Madrid e a Fundación Walter Le-

blanc de Bruxelas fortalecendo o 
percorrido profesional das e dos 
artistas emerxentes e ofrecéndolles 
redes internacionais. 

Xornadas artísticas “Crear Pontes” 

U
nha nova edición da tra-
dicional Carreira San Sil-
vestre Solidaria terá lu-

gar o mércores 31 de decembro, 
mantendo o seu punto de en-
contro habitual, a Praza Maior, 
desde onde as persoas partici-
pantes partirán ás 16:00 horas. 
Este ano, a cita terá carácter be-
néfico xa que a recadación com-
pleta irá destinada á Asociación 
Española contra o Cancro (AECC). 

O Concello asume a organiza-
ción da proba, xa que Tanino 
Runners, responsable das ante-
riores edicións, non organizará a 
XIII edición da carreira popular 
nin ningunha outra proba depor-
tiva en Ponteareas como mostra 
de rexeitamento á actitude do 
goberno local, que decidiu impor 
unha pista de atletismo deseñada 
sen contar coa opinión nin coas 
demandas da comunidade atlética.  

San Silvestre Solidaria 



A
 alcaldesa Nava Castro e o 
tenente de alcaldesa Juan 
Carlos Carrera supervisa-

ron as obras de mellora das bei-
rarrúas executadas con fondos 
propios, principalmente desen-
volvidas na avenida Castelao. 

C
reado en 1983, o Conser-
vatorio Municipal de Mú-
sica Reveriano Soutullo 

deu marcha ao seu primeiro pro-
ceso integral de modernización e 
dixitalización  que permitirá com-
pletar a formación de 220 alum-
nas e alumnos. O proxecto, cun 
investimento de 130.000€, supón 
un salto cualitativo na docencia 
musical e na xestión administra-
tiva do centro. 

O concelleiro de Ensino, Ricardo 
González, destacou que esta re-
forma integral permitirá dotar o 
conservatorio dun software de 

control e xestión específico para 
centros musicais, ademais de novo 
hardware e infraestruturas inte-

ractivas. Tamén se incluirán 19 
novos equipos informáticos para 
profesorado e alumnado. 

Dixitalización integral do Conservatorio 

O
 Concello vén de abrir o 
proceso de licitación 
para a execución do 

proxecto “Pavimentación de rúas 
municipais do centro urbano”, 
unha actuación destinada a me-
llorar a seguridade viaria, a ac-
cesibilidade e a mobilidade da 
veciñanza nos principais viais 
do núcleo urbano. O orzamento 
base de licitación, sen impostos, 

ascende a 92.363,99€, un total 
de 111.760,43€. 

O proxecto técnico define as 
obras necesarias para a rehabi-
litación e repavimentación das 
rúas Braña, Perillana, Carballos, 
Orotava, Alcalde Ramiro Sabell 
e Barrio A Moscadeira, todas 
elas situadas dentro do centro 
urbano de Ponteareas e incluídas 
na planimetría do PXOM. 

Mellora da rede viaria do 
centro urbano 

A
 través dun investimento de 
1,1M€ no marco do Pro-
grama PON2030 da Depu-

tación de Pontevedra, o Concello 
deu inicio ás obras do proxecto 
básico e de execución de mobili-
dade amable, acceso aos estable-
cementos comerciais e recupera-
ción de espazos públicos na Avda. 
Constitución e contorna dos Xar-
díns da Giralda (rúa Concha Brey)  

A actuación será executada 
pola empresa ORESA Construcción 
y Servicios Globales S.L.. O pri-
meiro tramo de intervención 
abranguerá a avenida Constitución 
na contorna da praza, que per-
mitirá igualmente a modernización 
das redes de subministración ur-

banas. Pola súa banda, na rúa 
Virxe dos Remedios instalarase o 
primeiro punto de recarga eléctrica 
de vehículos e abrirase ao tráfico 
a rúa Concha Brey a través da ro-
tonda da avenida de Galicia, per-

mitindo a continuidade ata Re-
veriano Soutullo. Na rúa Rogelio 
Groba substituirase o pavimento 
de adoquíns e se engadirá unha 
nova parada de taxis nas rúas 
Constitución e Concha Brey. 

Mobilidade amable e primeiro punto 
de carga eléctrica  

L
a Carlotta Burguer gañou 
o primeiro premio da III 
edición da Ruta das Tapas 

Pinchotea 2025, seguido de La 
Preciosa e El Túnel. O evento  
rexistrou unha participación ré-
cord de 20 locais de hostalaría, 
máis de 3.200 usuarios votando 
activamente e con máis de 
1.200 pinchos vendidos. 

Para a valoración oficial, con-
touse cun xurado composto por 

tres expertos gastronómicos: 
dous da EFA Cancela e un da Es-
cola Superior de Hostalaría de 
Galicia, quen degustaron e ana-
lizaron todas as creacións pre-
sentadas. O xurado coincidiu en 
subliñar o “notable progreso na 
elaboración e no emplatado”, 
un indicador claro de profesio-
nalidade e competitividade sau-
dable entre os locais partici-
pantes.  

Premios Pinchotea 2025 

Obras en beirarrúas

O
 Concello de Ponteareas 
celebrou unha nova edi-
ción da súa Exposición 

da Camelia os días 28 de novem-
bro, 6 e 7 de decembro, na Casa 
do Concello e na Praza da Música, 

cun amplo programa cultural, di-
vulgativo e participativo. 

Inauguracións, obradoiros, catas 
de té, charlas, actuacións musicais 
e exposición nesta edición que 
supón a recuperación da mostra.

Exposición da Camelia

Por que  un libro (“O exilio de 
Nacer”) dedicado a Alfonso Pe-
xegueiro? De onde parte a 
idea? 

O porqué dun libro dedicado a 
Alfonso Pexegueiro respóndese de 
forma moi doada: porque non ha-
bía ningún libro dedicado ao es-
critor que iniciou a renovación 
da poesía galega na Transición. 

A idea xurdiu da profesora e 
catedrática de Lingua e Literatura 
Galega Nuria Araújo García. Eu 
fun alumno dela no curso 2021/22 
para preparar as oposicións no 
ensino secundario e ela, un día, 
levou un poema de Alfonso Pexe-
gueiro para facer o comentario 
literario: “A muller de Seraogna”. 
Nese momento, eu era concelleiro 
das áreas de Cultura e de Lingua 
do Concello de Ponteareas e, 
cando vin o poema, emocioneime 
moito porque tivera e tiña a sorte 
de coñecer en persoa ao escritor.  

Desde o Concello, había un 
anos que sacaramos unha edición 
en libro-DVD da versión teatrali-
zada da súa obra Illa das mulleres 
loucas e tres que sacara outro 
volume que recolle catro poema-
rios de Pexegueiro para iniciar 
unha colección chamada “Crea-
dores ponteareáns”. Esta iniciativa 
nacera, precisamente, para visi-
bilizar as e os artistas de Pon-
teareas que incluso eran desco-
ñecidas/os para as persoas que 
aquí vivimos. 

Entón, eu decidín levarlle a 
Nuria un exemplar de cada un 
dos libros (casualmente, aínda 
quedaban dous ou tres exemplares 
de A viaxe á illa das mulleres 
loucas) porque sentín que ía ser 
unha persoa que os ía apreciar 
moito, ademais de que lle podían 
ser de moita axuda na preparación 
das clases. E así foi. Pouco despois 
comezou coa idea de que tiñamos 

que facer algo sobre Pexegueiro, 
para que se coñecese e valorase 
máis a súa obra. Nuria, a seguir, 
falou cunha ex-alumna dela, tamén 
da academia, que había pouco 
que sacara a praza de funcionaria 
no ensino secundario, Antía Mar-
cote Cal, e, a finais do 2023, so-
licitaron unha cita coa Alcaldesa 
de Ponteareas, alá foron coa pro-
posta, que, como non podía ser 
doutro xeito, foi apoiada e redi-
rixida para a Deputación de Pon-
tevedra, que foi quen publicou o 
libro. 
Ten Pexegueiro o recoñece-
mento debido dentro da litera-
tura galega? Que lugar 
pensades ocupa a súa obra? Es-
táselle a facer xustiza? 

Non. Nin de lonxe. Pexegueiro 
creou, xunto a Reixa, o Grupo 
Rompente no verán de 1975 e 
publicou Seraogna co propio selo 
do colectivo en maio do 76. Este 
foi o libro que, tal e como reco-
ñece Xosé Luís Méndez Ferrín, foi 
o que veu mudar e revolucionar a 
nova poesía galega co seu neo-
surrealismo. Logo, foi un dos fun-
dadores da Asociación de Escritores 
e Escritoras en Lingua Galega e o 
seu primeiro secretario e dirixiu 
a revista Escrita, no entanto, a 
finais dos 80 foise do grupo que 

el mesmo ideara e creara e, sobre 
1985, deixou a secretaría da aso-
ciación, tamén por disidencia con 
parte da directiva, e foise para 
Barcelona ata que regresou no 
ano 2000.  

Neses 15 anos, que el apro-
veitou para seguir escribindo e 
publicando, sempre co espírito 
inicial de Rompente, a crítica li-
teraria ocultouno á mínima ex-
presión. Tanto é así, que a propia 
Antía e mais eu, que estudamos 
na mesma universidade e tivemos 
practicamente o mesmo profeso-
rado, decatámonos que practica-
mente non nos falaran del cando 
estudamos a literatura despois 
do ano 75. 

Este silenciamento ou desvir-
tuamento, máis ou menos propo-
sitado, prexudicou a posta en 
valor e o recoñecemento que 
tanto o escritor como a súa obra 
tiñan que ter. No seu lugar, figuras 
como Ferrín e Reixa (así como 
tamén Avendaño e Romón, que 
se incorporaran a Rompente cando 
aínda estaba Pexegueiro) víronse 
favorecidas para aumentar os seus 
propios recoñecementos, agora 
ben, con actitudes ben diferentes, 
Ferrín sempre puxo a Pexegueiro 
por diante, en cambio, os seus 
ex-compañeiros de grupo nin sem-

pre foron todo o leais e legais 
que deberían ser con el e coa 
verdade. 

Se se lle está a facer xustiza 
agora a Pexegueiro? Aínda non. 
Falta moito. Nós non somos nin 
os primeiros nin os segundos a 
reivindicar a obra e figura do es-
critor que mudou o camiño da 
nosa poesía da Transición para 
sempre. Nomes como o propio 
Ferrín, Isaac Lourido, Luciano Fer-
nández, Manuel López Foxo son 
algúns dos que ergueron a súa 
voz na defensa e recoñecemento 
de tan ilustre poeta. Con este li-
bro, nós quixemos poñer un gran-
ciño de area máis. 
Como está sendo divulgada e 
por quen a obra de Pexegueiro 
e concretamente este libro? 

A obra de Pexegueiro está a 
ser divulgada por todas aquelas 
editoriais e institucións que teñen 
publicados os seus traballos e por 
moitas profesoras, escritoras... que 
coñecen a súa admirable pluma. 

No caso do libro O exilio de 
nacer. Pensamento e linguaxe na 
escrita de Alfonso Pexegueiro, 
agora mesmo, a difusión está nas 
mans da Deputación de Pontevedra 
que, dende o Arquivo Provincial, 
está a enviar exemplares a todas 
aquelas bibliotecas que considera 
fundamentais. Fixo tamén unha 
presentación, conxuntamente con 
Concello de Ponteareas, nun dos 
institutos de ensino secundario 
da vila, con alumnado de 4.º da 
ESO e enviou 10 exemplares para 

algunhas editoriais para darlle 
sentido ao ISBN comercial e así 
facelo presente nese eido a nivel 
internacional. 

Ademais, unha vez que pasen 
tres meses dende a primeira pre-
sentación oficial, nós tamén po-
demos facer outras alí onde o es-
timemos oportuno e necesario. E 
quen quixer un exemplar, só ten 
que achegarse á Biblioteca Mu-
nicipal de Ponteareas ou ao Ar-
quivo Provincial da Deputación 
de Pontevedra e pedir un. 
Ten Pexegueiro o recoñece-
mento debido por parte dos 
seus primeiros compañeiros 
nos tempos de Rompente? 

Tal e como xa foi dito antes, 
non. Para alén de comprobar en 
entrevistas e congresos que o 
ocultan, eu mesmo quixen falar e 
entrevistar para o capítulo que 
eu escribín para o libro ao propio 
Antón Reixa. Conseguín o seu 
contacto telefónico e falei con el 
por WhatsApp. Primeiro amosouse 
colaborador e díxome que si. No 
entanto, cando quixen concretar 
para quedar comezou a facerme 
preguntas de quen era eu e para 
que era a entrevista. Volvinlle 
repetir para que era a entrevista 
(e volvinlle dicir que era para un 
estudo sobre a orixe do Grupo 
Rompente) e preguntoume quen 
era eu. Cando lle dixen que era 
un filólogo e que era concelleiro 
ou ex-concelleiro de Cultura e 
Lingua de Ponteareas, nunca máis 
me volveu dirixir a palabra.

“Alfonso Pexegueiro é o escritor 
que iniciou a renovación da  
poesía galega na Transición” 

Fernando Groba Bouza | Co-autor da obra “O Exilio de nacer. Pensamento e linguaxe na escrita de Alfonso Pexegueiro” 

Entrevista de Guillermo Rodríguez Fernández 

N
atural da parroquia de Santiago de Oli-
veira, Fernando Groba Bouza é licenciado 
en Filoloxía Galega (USC), titulado Espe-

cialista en Filoloxía Galega e Identidade Cultural 
(UVigo), doutor en Estudos Lingüísticos (UVigo e 
UDC) e actualmente profesor titular de Lingua e 
Literatura Galega no IES do Barral de Ponteareas. 

É co-autor do libro “O Exilio de nacer. Pensamento 
e linguaxe na escrita de Alfonso Pexegueiro” xunto 
a Nuria Araujo García e Antía Marcote Cal. Con an-
terioridade foi tamén concelleiro de Cultura e Lin-
gua no Concello de Ponteareas, lector na UMinho 
(Braga), profesor colaborador da Secretaría Xeral 
de Política Lingüística e técnico de normalización 

“Aínda non se se lle está a facer xustiza 
á obra e o legado de Pexegueiro” 

R
oberto Mera visitou Bar-
celona o 26 de novembro 
para dar a coñecer a figura 

do seu tío bisavó Alejandro Viana, 
a través do seu libro "Alejandro 
Viana. La proeza del rescate de 
los refugiados republicanos", a 
edición en español da obra en 
galego publicados por Belagua 
Ediciones e que recibíu en 2022 
o Premio de Investigación e En-
saio Antón Losada Diéguez.  

Mera estivo acompañado do 
ex president da Generalit, Artur 
Mas, nunha librería do barrio de 
Gràcia e ao día seguinte, do res-
ponsábel da Asemblea Cultural 
Galega en Barcelona, Moisés Gil 
e da arqueóloga Irene Martínez, 

ambos os dous galegos residentes 
en Barcelona. Ademais, Mera man-
tivo un encontro co Director do 
Museo Memorial de l'Exili, na lo-
calidade fronteiriza con Francia 

de La Jonquera. A axenda para 
dar a coñecer a figura de Alejandro 
Viana completouse con varias en-
trevistas con medios como La 
Vanguardia ou o Diari ARA 

A proeza de Alejandro Viana foi 
presentada en Barcelona 

O
 Concello, co apoio da 
Xunta e da Oficina de 
Voluntariado munici-

pal,  impulsa unha iniciativa 
pioneira: o obradoiro interxera-
cional “Voces nas mans” dese-
ñado para eliminar barreiras e 

crear pontes entre as persoas 
xordas e oíntes da Comarca. 
Ante o éxito desta iniciativa es-
tán previstas reunións quince-
nais e proxectos continuos na 
Vila para darlle maior impulso a 
este obradoiro. 

“Voces nas mans” para as 
persoas xordas 

O
 Concello vén de presentar a súa 
ampla programación de Nadal, 
unha proposta pensada para to-

dos os públicos que combina tradición, 
música, cultura, obradoiros e eventos no-
vidosos para dinamizar as rúas e gozar en 
familia destas datas. 

O Nadal arrancou oficialmente o 5 de 
decembro co acendido das luces. Destacan 
no programa a exposición da Camelia os 
días 6 e 7 de decembro, a entrega dos 
Premios Meniña Sarmiento - Ponteareáns/as 

distinguidos/as do ano o sábado 13 ás 
19h no auditorio, o musical infantil "Las 
Diosas del K-Pop" o domingo 14 ás 12h e 
ás 17h no auditorio, os encontros de 
panxoliñas coas corais de Areas, Xinzo e 
Amadeus de Vigo o domingo 14 ás 17h e 
coa Coral do Sportivo, Ars Cantorum de 
Guillade e Coro Gospel Singing with soul 
o sábado 20 na igrexa de San Miguel, a 
Papanoelada moteira e recepción de Papa 
Noel o domingo 21, a Festa Pre-Fin de 
Ano o sábado 27, o Concerto e presentación 

do libro “Proxecto Soutullo, os gaiteiros 
de Ponteareas anteriores a 1950” o sábado 

27 ás 20h no auditorio, os Ranchos de 
Reis o domingo 28, a carreira de San Sil-
vestre o 31 de decembro, os Reis Magos 
visitan as parroquias o 3 e 4 de xaneiro e 
a Cabalgata de Reis na vila o luns día 5. 

Haberá Mercado de Nadal na Praza de 
Abastos do 12 ao 24 de decembro, de 
luns a venres de 16 a 20h e sábados e 
domingos de 10 a 14h e de 16 a 20h 

Ademais, do 22 de decembro ao 5 de 
xaneiro de 19h a 22:30h videomapping 
na fachada da casa do Concello e do 22 
ao 27 de decembro Tren de Nadal percorrerá 
vila e parroquias.

Nadal de tradición e modernidade  

A
 oitava edición do ciclo de 
teatro amador Tea Trea foi 
clausurada cun éxito de 

asistencia, con máis de 2.000 
persoas que encheron o audito-
rio municipal Reveriano Soutullo 
durante dous meses de funcións. 
Nesta edición participaron oito 

grupos de teatro, sete deles per-
tencentes ás parroquias do mu-
nicipio e un convidado: Pena de 
Equilibrio, Noite Meiga (grupo 
convidado), A Comuna, Pedra do 
Cabalo, Bambolina33, Todos 
Xuntos, Os Serodios e Ponte Ca-
neiro. 

Máis de 2.000 espectadores 
asistiron a “Tea Trea”  

A
 ponteareán Estela Martínez 
gañou o Concurso de Car-
taz de Corpus Christi 2026  

cunha proposta que combinou 
elementos tradicionais. A gaña-
dora é alfombreira do tramo “A 
Xiralda” e estudou ilustración na  
Escola de Arte e Superior de de-
seño “Antonio Failde” de Ourense 
facendo as prácticas na Escola de 
Arte de Ponteareas. O Corpus 
2026 se celebrará o día 7 de 
xuño. 

A choiva de pétalos dende os 
balcóns é a protagonista dun de-
seño alegre, cheo de cor e vi-
brante. Unha alfombra de flores 

de Ponteareas completa o deseño 
no que se intúe a igrexa de San 
Miguel e a procesión, “recollendo 
así todos os elementos que forman 
parte da tradición de Corpus”, 
explicou o alfombreiro Miguel 
Mera, membro do xurado. Dezaoito 

traballos competiron e foron de-
talladamente analizados por un 
xurado composto por alfombreiros, 
técnicos municipais e deseñadores 
locais. O cartaz será exhibido en 
FITUR 2026 e outras feiras co-
merciais e turísticas. 

O Corpus 2026 xa ten cartaz 

O
 Goberno Municipal levou 
a Pleno Ordinario este 25 
de novembro a aproba-

ción definitiva do Orzamento Mu-
nicipal 2026, situando ao muni-
cipio como o primeiro da 
provincia de Pontevedra e un dos 
primeiros de Galicia en aprobar 
as súas contas en tempo e forma 
e con vistas de execución inme-
diata a partir do 1º de xaneiro. 

Con 22,5M€, estes orzamentos 
son os máis elevados da historia 
municipal, e supón un incremento 
do 9,45% respecto ao exercicio 
2025.  Entre as partidas máis im-
portantes destacan a licitación 
do novo contrato de recollida de 

lixo e limpeza viaria sen incre-
mentar a taxa do lixo; a licitación 
do contrato do ciclo integral da 
auga para iniciar as obras de sa-
neamento en todas as parroquias; 
a axilidade na contratación de 

obras, servizos e melloras; ini-
ciativas sociais, educativas, cul-
turais e deportivas como a nova 
escola infantil, a nova ludoteca 
municipal e as axudas aos clubs 
e asociacións. 

Orzamentos 2026 aprobados  
“en tempo e forma”  

O
 Concello, en colabora-
ción coa comunidade 
educativa, decidiu de-

dicar o Pleno Infantil do Día 
Mundial da Infancia a reflexionar 
sobre os dereitos dixitais da in-
fancia ante a hiperconectividade 
existente na que, segundo un 
informe de UNICEF, a USC e ou-
tras entidades, un 92,5% dos 
adolescentes utiliza cando me-
nos unha rede social.  

Ao longo da sesión, alumnado 
participante —Lois e Candela, 
Xoel e Anxo, Gabriel e José Án-

gel, Mateo e Xoel, Elisabeth e 
Yoel, Jaime e Camila, Leila e 
Deivid, Germán e Mai, Laura e 
Noela e Sara e Mateo— debate-
ron e presentaron diversas pro-
postas como a creación da pla-
taforma “Galicia Certifica” que 
garanta espazos dixitais seguros 
para a infancia e a adolescencia; 
a oferta de máis cursos e for-
mación interactiva sobre segu-
ridade e benestar dixital e a di-
fusión dos dereitos dixitais da 
infancia na web municipal, mupis 
informativos e redes sociais.  

A infancia pide 
seguridade dixital

A
 piscina municipal de Pon-
teareas vén de dar un salto 
cualitativo e situarse entre 

as mellor equipadas de Galicia coa 
incorporación de seis novos “po-
yetes” de saída de última xera-
ción. A renovación foi posible gra-
zas ao investimento conxunto do 

Concello, que achegou 18.143 €, 
do Club Natación Ponteareas, con 
5.000 €, e da Secretaría Xeral para 
o Deporte da Xunta, que contri-
buíu con 3.318,9 €. Estes recursos 
poderían supoñer unha mellora 
nas marcas dos deportistas de ata 
0,5 segundos.  

Unha piscina municipal máis moderna 

Dende as súas novas responsa-
bilidades políticas, que en-
tende lle fallou aos socialistas 
locais e comarcais? 

Os socialistas cogobernamos 
en Ponteareas oito anos, osten-
tando a tenencia de alcaldía. Na 
primeira lexislatura as forzas es-
taban equilibradas pero, como 
pasa en toda coalición, o rédito 
político adoita quedaren en quen 
ten a alcaldía. A pesar diso, nós 
entendemos que tiñamos que se-
guir comprometidos cos veciños 
e veciñas dende dentro do goberno 
e volvemos reeditar o pacto, aínda 
que xa cun maior desequilibrio.  

Na segunda lexislatura a si-
tuación foi distinta; na recta final 
instalouse unha percepción equi-
vocada: que o goberno só miraba 
para o casco urbán. Esa idea, 
aínda que falsa, acabou por cus-
tarnos as eleccións porque en re-
alidade fixemos investimentos moi 
importantes no rural, especial-
mente dende as áreas que levaba 
o PSdeG-PSOE: cambiamos a ilu-
minación, melloramos estradas e 
camiños, apoiamos as asociacións 
rurais con subvencións… Cómpre 
lembrar que no casco urbán as 
forzas de esquerda gañamos as 
eleccións. O resultado final viu 
marcado polas parroquias, onde 
esa percepción de abandono pesou 
máis. 
O goberno de Nava Castro vén 
de superar o ecuador do seu 

mandato. Como valora a súa 
xestión? 

Desafortunadamente para os 
veciños e veciñas de Ponteareas 
estamos ante un goberno que, 
lonxe de atender as necesidades 
dos ponteareáns optaron por subir 
impostos de xeito salvaxe sen 
ofrecer ningún servizo adicional 
que mellorase as nosas vidas. 
Prometeron ofrecer servizos para 
a cidadanía e o que temos é unha 
folga indefinida das traballadoras 
de Axuda no Fogar que dura xa 
máis de 60 días. 

Nestes dous anos vivimos un 
retroceso en Ponteareas signifi-
cativo onde se prohíbe xogar aos 
nenos e nenas nas prazas públicas; 
se permite o uso do vehículo no 
primeiro e único camiño escolar 
seguro co que contamos; se dila-
pidan millóns en caprichos da 
Sra. Castro e o Sr. Carrera como a 
pseudo pista de atletismo que 
van levar a cabo en contra de 
toda a comunidade atlética e se 
retoman vellas costumes como 
comidas en fincas privadas paga-
das por persoas particulares. 

Este é o goberno das mentiras. 
Comprometéronse a ter en dous 
anos o saneamento de toda Pon-
teareas e, por non ter, non teñen 
nin sequera subministro de auga 
potable municipal a todas as vi-
vendas do casco urbano. Com-
prometéronse a mellorar a sani-
dade no centro de saúde e temos 

o peor centro de saúde de toda a 
contorna. Prometeron oportuni-
dades de vivenda e traballo para 
a mocidade e o que fixeron foi 
aprobar unha axuda para que os 
propietarios de baixos comerciais 
podan especular coa vivenda. En 
definitiva, Ponteareas sumiuse 
nestes dous anos na néboa das 
políticas autoritarias e caciquís 
da dereita e a extema dereita. 
Urbanismo, novo Centro de 
Saúde, servizos sociais, xestión 
ambiental, Artistea. Que mante-
ría e que eliminaría destes fei-
tos políticos do actual goberno? 

Resulta imposible manter nada 
da xestión actual do goberno. 
Nestes dous anos destruíron todo 
o que nós deixamos feito. O pouco 
que fixeron do que deixamos no 
goberno anterior é o pírrico avance 
no Parque Empresarial da Lomba, 
que está a converterse nun fracaso 
que non convence a ninguén. Ta-
mén lamento que o centro cívico 
que adquirimos para toda a veci-
ñanza se transformase nun espazo 
elitista para uns poucos. 

Nos servizos sociais, o PP fixo 
unha xestión carente de empatía, 
como amosan os conflitos co per-
soal de Axuda no Fogar. E temo 
que o novo centro de saúde repita 
erros do pasado, porque o que 
precisamos son médicos, non edi-
ficios baleiros. En definitiva, a 
política da señora Castro baséase 
na foto e na propaganda, non en 

mellorar a vida da cidadanía. 
As socialistas propoñemos unha 

xestión do público onde o obxec-
tivo principal sexan as persoas. 
Un goberno municipal ten que 
dar solucións á falta de vivenda, 
ao ocio dos nosos adolescentes, 
á cultura como formación, a ache-
ga de oportunidades das parro-
quias e o casco urbán, a servizos 
de proximidade que revertan no 
comercio local, á atención aos 
máis necesitados, á igualdade de 
oportunidades… en definitiva un 
goberno para a xente, non un 
goberno para facer carreira política 
e profesión perpetua. 
Existe sintonía entre a Oposi-
ción ou cada quen vai polo seu 
lado? 

As tres forzas políticas que 
estamos na oposición temos pro-
xectos de vila distintos, xeitos 
de xestionar diferentes e priori-
dades diversas. Se ben é certo, 
Ponteareas conta cunha oposición 
plural, que ten un denominador 
común: somos forzas progresistas. 
Ao longo destes dous anos amo-
samos, igual que o fan as tres 
forzas políticas que conforman o 

goberno, que podemos unir as 
nosas forzas en obxectivos básicos 
e xustos. Nisto consiste a política, 
en disentir para acordar. 
Municipais 2027. É posible 
unha reedición do bipartito (ou 
incluso un tripartito) no Con-
cello? 

O Partido Socialista concurrirá 
ás eleccións municipais do 2027 
co obxectivo de acadar a alcaldía 
e ofrecerlle aos veciños e veciñas 
a oportunidade de ter os mesmos  
servizos e oportunidades que a 
cidadanía de moitos Concellos 
gobernados por Alcaldes e Alcal-
desas socialistas. 

Para iso contamos coas pro-
postas de todos os veciños e ve-
ciñas, escoitamos as súas preo-
cupacións e necesidades e estamos 
dispostos a traballar a reo para 
que Ponteareas sexa unha vila 
onde a xente queira vivir. Eu non 
teño outro xeito de entender a 
política que coma un servizo pú-
blico. Estou en política para ofre-
cer o meu tempo e o meu esforzo 
en mellorar a vida dos meus ve-
ciños e veciñas, e isto quen me 
coñece o sabe ben. 

“Nestes dous anos vivimos un retroceso 
significativo en Ponteareas” 

Vanesa Fernández Soage | Secretaria Xeral e voceira do Grupo Municipal PSdeG-PSOE de Ponteareas 

Entrevista de Guillermo Rodríguez Fernández 

V
anesa Fernández Soage, licenciada en Filo-
loxía Hispánica e funcionaria pública, é a 
Secretaria Xeral do PSdeG-PSOE de Ponteareas 

desde xuño de 2025 e forma parte da executiva 
provincial onde dirixe o área de Función Pública. 
Foi concelleira no goberno de Ponteareas entre 

2015 e 2023 onde xestionou a área de Seguridade 
Cidadán e Mobilidade e a de Emprego e Formación. 
Tamén é membro da directiva de ASEXTRA, Asocia-
ción de Examinadores de Tráfico. Nesta entrevista 
fai un repaso da actualidade política ponteareán 
coa mira posta nas eleccións municipais 2027.

Un Nadal para os máis pequenos en Salceda. Mercadillo en Tui.

O Nadal ilumina A Cañiza. Mos acende as luces.

O Belén de Arbo. Tradición nas Neves.

Nigrán mantén a tradición. Ambiente festivo no Porriño.

Un Nadal de luz, cor e tradición C
omo ven sendo costume, os Concellos das comarcas do Condado Paradanta, 
Louriña, Baixo Miño e Val Miñor deron a benvida ao Nadal cun impresionante 
festival de luces, cores e actividades para a familia.



FORO A PENEIRA | Decembro de 2025

A CAÑIZA

Condado/Paradanta   
11

O
 Alcalde da Cañiza, Luís 
Piña, visitou as obras 
de mellora da eficiencia 

enerxética coa instalación de 
iluminación LED e aerotermina 
no pavillón municipal “Carballo 
do Marco”, recentemente rema-
tadas, acompañado polo Presi-
dente do Club Balonmán Cañiza, 
Marcos Estévez e o técnico da 
empresa adxucataria Construe-

lectric Systems Galicia S.L.  
Estas actuacións, cun inves-

timento total de 61.659,19 €, 
foron financiadas nun 97,3% 
pola Xunta, permitirán un aforro 
enerxético superior ao 50 %, 
unha redución anual de máis de 
6 toneladas de CO2 e un aforro 
económico estimado de 3.000 € 
anuais no consumo eléctrico e 
térmico. 

Eficiencia enerxética no 
Pavillón Municipal  O

 Concello da Cañiza e Red 
Eléctrica de España asi-
naron un novo convenio 

de colaboración para instalar un 
sistema de aerotermia no Campo 
de Fútbol "Augas Férreas", cunha 
achega de 6.000,00 €. 

O proxecto consiste na insta-
lación dunha bomba de calor para 
a produción de auga quente sa-
nitaria (ACS) no campo de fútbol, 
substituíndo o actual sistema de 
caldeiras de gasóleo situado nos 
vestiarios baixo as gradas. Inclúe 
dous aerotermos de 500 litros 
cunha potencia de 0,7 kW, a ins-

talación de liñas de alimentación 
eléctrica, cadros de protección e 
diferenciais, adaptacións de fon-

tanería, integración co sistema 
existente e os traballos de insta-
lación e posta en marcha. 

Aerotermia para o “Augas Férreas”  

O
 24 de novembro deron 
comezo os traballos de 
prospección arqueolóxica 

na Citania Castrexa das Grades, 
un dos castros máis grandes de 
Galicia, coa finalidade de propi-
ciar a súa recuperación integral.  

A operación supuxo a incor-
poración ao patrimonio público 
dun total de 113.446 m² de terreo 
forestal, distribuídos en 43 par-
celas, que pasan á titularidade 
do Concello. O investimento, de 
158.365,92 €, foi posible grazas 

á formalización dun préstamo 
destinado especificamente a ga-

rantir a protección e recuperación 
deste espazo arqueolóxico. 

Recuperación da Citania Castrexa das Grades 

O
 Alcalde da Cañiza entre-
gou os primeiros 30 pre-
mios de noites de hotel 

para dúas persoas en Finca Briabí 
e  Casa Rural Vieiro aos gañadores 
do concurso de apoio á hostalería 
local iniciado o pasado 27 de ou-
tubro ata o 2 de novembro, no 
marco da inauguración da VI tem-
pada dos cocidos cañicenses. 

O premio consiste nunha rifa 
a todos aqueles comensais que 
durante dita semana, consumiran 
unha ración de cocido cañicense 
nos locais adheridos: Os do Resero, 
Eido do Monte, Arela, Hammond, 

Chiringuito da Avoa, Xamonería 
Xatomé, Área de Servizo, Bar Piri 
Piri, Casa Eligio e O Noso Bar. O 
período de validez dos vales está 

comprendido entre o 1 de de-
cembro de 2025 e o 30 de marzo 
de 2026, agás durante o período 
da campaña de Nadal. 

Premios por apoiar á hostalería local 

O
 Concello da Cañiza e a 
Comunidade de Montes 
das Achas acordaron a 

cesión por tempo indefinido do 
monte comunal coñecido como 
Alto do Montouto, que permitirá 
iniciar as obras do novo Obser-
vatorio Nocturno e Miradoiro In-
terpretativo do Montouto,  in-
fraestrutura que pasará a formar 
parte da Rede de Observatorios 
Nocturnos e Miradoiros do Xeo-

destino Condado Paradanta.  
O convenio establece que non 

existe contraprestación econó-
mica para o Concello pola cesión 
e que o Concello asume o man-
temento, limpeza e conservación 
das instalacións así como res-
ponde pola seguridade laboral, 
dos permisos administrativos e 
da reparación de calquera dano 
derivado das obras no terreo 
cedido. 

Observatorio Nocturno e 
Miradoiro en Montouto 

O
 Concello da Cañiza 
puxo en marcha a cam-
paña “A Confianza de 

Sempre, Agasállate Este Nadal” 
en colaboración coa Asociación 
de Comerciantes da Cañiza para 
impulsar o comercio local a re-
alizarse entre o 15 de decembro 
e o 5 de febreiro de 2026.  

A iniciativa contempla o sor-

teo de 4.000€ en vales de com-
pra entre os consumidores que 
realicen compras iguais ou su-
periores a 20 € que se celebrarán 
o 26 de decembro de 2025, o 9 
e o 23 de xaneiro, e o 6 de fe-
breiro de 2026. Os vales poderán 
empregarse ata o 8 de marzo de 
2026, incluído, nos comercios 
adheridos. 

En Nadal, “A Confianza de Sempre” 

O
 Alcalde Luís Piña, 
acompañado dunha de-
legación do Concello, 

presentou os produtos cañicen-
ses na cita gastronómica Xantar. 
Destacaron así a Feira do Xamón, 
a mel, os queixos e os viños das 

adegas de Valeixe, integradas na 
D.O. Rías Baixas, así como atrac-
tivos turísticos como as rutas 
sendeiristas de Fontefría, Cidade 
Castrexa das Grades, río Ribadil, 
as rutas de Luneda, das Fragas 
e Levadas do Calvo e Deva e o 

O Xamón da Cañiza en “Xantar” 

O
 Concello da Cañiza aco-
lleu este 22 de novem-
bro unha xornada dedi-

cada á literatura e á identidade 
galega, organizado pola Casa 
Museo Diego de Giráldez, no que 
se presentou o libro Poesía e so-
ciedade no cancioneiro popular 
galego (editorial Galaxia), do ca-
tedrático e membro da RAG, Xe-
sús Alonso Montero.  

Montero analiza a tradición 
poética popular desde unha dobre 
perspectiva: a artística e a so-
ciohistórica, salientando o seu 
valor estético e o papel como 

documento social, lembrando 
que boa parte delas foron creadas 
ou recreadas por mulleres dos 

estamentos máis humildes, que 
transmitiron esta memoria cul-
tural ata os nosos días. 

Poesía e sociedade no cancioneiro popular 

O
 Alcalde Luís Piña parti-
cipou en Madrid no En-
contro de Impacto Inte-

gral organizado por Redeia, Red 
Eléctrica de España, S.A.U. no 
que participaron representantes 
institucionais, organizacións so-
ciais e ambientais e axentes de 
territorio para reflexionar sobre a 
transición ecolóxica e o seu im-
pacto social.  

Na súa intervención, Piña des-
tacou a necesidade de fomentar 
unha “relación próxima e trans-
parente entre os grandes opera-

dores enerxéticos e os Concellos 
rurais” para que a transición eco-
lóxica “sexa xusta, inclusiva e 
posible”. Fixo igualmente repaso 

aos proxectos e iniciativas eco-
lóxicas levadas a cabo durante a 
súa xestión municipal. 

A Cañiza aposta pola transición ecolóxica 

A
 Cañiza leva adiante o 
Proxecto para o im-
pulso da compostaxe, 

cun investimento de 
16.734,91€, financiada maio-
ritariamente cunha subven-
ción da da Xunta dos fondos 
NextGenerationEU.  

A través dunha carpa in-
formativa instalada na rúa 
Oriente, o Concello ofreceu ase-
soramento personalizado sobre 
o uso dos composteiros coa co-
laboración de técnicos medioam-
bientais da empresa adxudica-
taria desta actuación, ANCARIA, 
S.l. Segundo comunicou o Alcalde 
Luís Piña, se incorporarán 125 
fogares ao programa de com-

postaxe doméstica, ao tempo 
que se realiza o seguimento téc-
nico doutros 42 composteiros 
instalados en campañas ante-
riores. En total, son xa 167 uni-
dades activas no municipio, re-
presentando máis de 260 veciños 
e veciñas participantes nestas 
prácticas sostibles 

Compostaxe doméstica 

Reforma do Punto Limpo  

O
 Alcalde da Cañiza Luis 
Piña visitou as obras de 
mellora do Punto Limpo, 

acompañado polo xerente da em-
presa adxudicataria, ANCARIA 

S.L., co obxectivo de comprobar 
o avance dos traballos que se es-
tán desenvolvendo desde media-
dos de outubro para reformar a 
instalación.  

Esta actuación conta cun in-
vestimento de 30.697,70 €, un 
74,4% subvencionada pola Xunta 
a través dos fondos europeos 
NextGenerationEU. 

A
lternativa por Mondariz 
(AporM) fixo balance do 
primeiro ano de goberno 

do Alcalde Pablo Barcia (PP) ao 
fronte do Concello, considerando 
que está “estancado e sen ini-
ciativas” e levando a cabo pro-
xectos de gobernos anteriores. 
Destacan neste sentido as ac-
tuacións nas parroquias de Rio-
frío, Frades, Lougares e Meirol; 
na Senda de Toutón e a do Vilar 
e a recuperación dos Baños de 

Ermelo, en Sabaxáns.  
AporM amosou a súa preocu-

pación pola situación dos servizos 
sociais ante as necesidades de 
equipamento para persoas de-
pendentes; a situación laboral 
das traballadoras do SAF; a pará-
lise do Campo da Lagoa e da es-
cola de Redo, en Vilar; o aban-
dono da Praza de Mondariz; e a 
ausencia dun Orzamento Municipal 
que evidencia “a falta de planifi-
cación do actual goberno”. 

AporM: “un ano de 
estancamento en Mondariz” O

 Concello de Mondariz re-
cibiu a visita institucio-
nal do Delegado da 

Xunta para presentar oficialmente 
o novo Punto Limpo Móbil,  un 
servizo que permitirá recoller ma-
teriais que non deben deposi-
tarse nos colectores habituais, 
como pequenos electrodomésti-
cos, pilas, aceites usados ou 
roupa. 

A súa adquisición foi posible 
grazas a unha axuda da Xunta, 
por un importe de 89.991,50 €, 
ao abeiro das axudas cofinancia-
das polo fondo europeo NextGe-

nerationEU no marco do Plan de 
Recuperación, Transformación e 
Resiliencia; e outra da Deputación 

de Pontevedra, por un importe 
de 37.655,00 €, incluída na liña 
1 do Plan Máis Provincia 2025. 

Novo Punto Limpo Móbil 

O
 Concello de Mondariz 
participou nas Xornadas 
de Mercados Excelentes 

celebradas en Santiago, organi-
zadas pola Xunta. Durante o en-
contro analizáronse as posibili-
dades de que Mondariz pase a 
formar parte do selecto grupo 
de Mercados Excelentes de Gali-
cia, en gran medida polo poten-
cial da Praza de Abastos, dos 
seus postos e do modelo de mer-
cado de proximidade. Adopta-

ranse diversas medidas e liñas 
de mellora para poder optar ofi-
cialmente a este distintivo. 

Mondariz quere ser  
Mercado Excelente 

O
 coloso estatal chinés 
SAIC (matriz da marca 
MG) estuda abrir na PLI-

SAN a súa primeira fábrica euro-
pea de vehículos de SAIC Motor. 
Unha delegación técnica desta 
empresa trasladouse a Vigo e a 
plataforma Salvaterra-As Neves 
para avaliar os terreos e a loxística 
e manter xuntanzas coa Xunta e 
a Autoridade Portuaria buscando 
esquivar os aranceis da UE e con-
solidar o seu liderado de vendas 
no mercado continental. A PLISAN 

parte como favorita nesta avalia-
ción na que tamén compiten Hun-

gría e República Checa. 
O modelo industrial exposto 

inicialmente sería o CKD (Com-
pletely Knocked-Down), mediante 
o cal as pezas chegan dende 
China para ser montadas en des-
tino. A estratexia, denominada 
internamente en SAIC como "Glo-
cal", pretende combinar os es-
tándares globais da marca cunha 
produción local que achegue o 
produto final ao cliente europeo 
e reduza drasticamente os tempos 
de entrega.  

China interesada na PLISAN  

O
 Concello de Covelo ex-
hibirá o 10 de decem-
bro no Auditorio Muni-

cipal o documental da directora 
Margarita Ledo, “Prefiero Con-
denarme”, no marco do Ciclo 
Mestre Mateo. Trátase da histo-
ria de Sagrario, unha marisca-
dora da ría de Ferrol que nos 
anos 70 se atreveu a desafiar as 
normas sociais e morais do seu 
tempo. Aos 33 anos enfróntase 
a un xuízo por adúltera tras ter 
unha filla co seu amante, un 
carpinteiro ao que ela define 
como “digno de querer”. 

Documental de Margarita 
Ledo en Covelo 

O
 presidente da Deputa-
ción de Pontevedra, Luis 
López, informou nun en-

contro en Mondariz que no seu 
primeiro ano de execución, o Plan 
Provincia Extraordinaria mobili-
zou 7,2M€ , 6,3M€ achegados 
pola propia Deputación, nos con-
cellos do Condado e A Paradanta. 

Entre os proxectos beneficiarios 
das subvencións está a ampliación 
dun edificio para funcionar como 
centro de atención á infancia en 
Arbo ao que a Deputación achega 
medio millón de euros dun total 
de 585.000 euros, na Cañiza un 
millón de euros para humaniza-
ción da rúa Antonio Facorro que 
completa o goberno local con 
280.000 euros. En Covelo, son 

500.000 euros para un proxecto 
valorado en 586.500 euros para 
a urbanizar unha parcela no cen-
tro da vila. En Crecente, medio 
millón de euros para reposición 
do céspede artificial no campo 
de fútbol valorado en 588.000€. 
En Mondariz-Balneario, a huma-
nización da contorna da Praza 
de Abastos, valorada en 575.000 
euros, conta cos 490.000 euros 
que pon a Deputación. E en Pon-
teareas, a construción dunha 
pista de atletismo e de vestiarios 
no complexo deportivo Álvaro 
Pino coa achega de 830.000 euros 
de fondos provinciais e dos 
360.000 euros aportados polo 
Concello. Nestes casos, os con-
cellos completan cada un dos 

orzamentos con fondos propios 
ou con subvencións doutras ad-
ministracións. 

Noutros casos é a Deputación 
a que achega o 100% dos inves-
timentos, pola posibilidade de 
combinar os fondos dos plans 
+Provincia é do Plan Extra. A 
mellora pavillón de Mondariz re-
cibe 500.000 euros, nas Neves a 
Deputación aporta os 575.000 
euros da mellora das instalacións 
deportivas da Caíña, en Salceda 
de Caselas, a Deputación financia 
o 100 % da obra de saneamento 
en Entenza, valorada en 875.000€, 
e en Salvaterra de Miño, son máis 
de 550.000 euros os achegados 
para a humanización da Ermida 
de San Roque en Cabreira.

O Plan Extra mobilizou 7,2 millóns de 
euros no Condado-Paradanta 

C
o gallo do Día Interna-
cional do Patrimonio 
Mundial o 16 de novem-

bro, o Concello de Mondariz Bal-
neario celebrou as III Xornadas 
do Patrimonio organizadas en 
colaboración coa UNED-Ponte-
vedra.  

Estiveron presentes Pepe Ba-
rro, deseñador gráfico, ilustrador 
e escritor, Premio da Crítica de 
Galicia 2024 na categoría de Ar-
tes Visuais; e os Profs. Drs. 

Carlos Pazos-Justo (UMinho) e 
Domingo Luis González Lopo 
(USC), que explicaron a emigra-
ción do sur da provincia de Pon-
tevedra cara Portugal, concre-
tamente a Lisboa.  

III Xornadas de Patrimonio 
en Mondariz Balneario  

A
maxofobia e Chatarra Porcina. O Yin 
e o Yang dun accidente de circula-
ción. Foramos á casa dun colega 

que mataba o porco e, de paso, a probarlle 
o viño. Tres nun coche, ningún con carné. 
O carro envorcou nunha curva mal trazada 
polos receptores propioceptivos de Anxo, 
eses que regulan a orientación espacial. 
A culpa non foi súa, senón da acidez que 
caracteriza ao viño da casa… por moito 
que o pai de Genaro insistise en chamarlle 
viño de autor. A orixe da amaxofobia —
medo intenso a conducir— e do nome do 
equipo de futbito co que gañamos o cam-
pionato de verán do Círculo Recreativo 
ten a súa xénese neste fatal acontece-
mento. 

A raíz do sinistro non volvín a coller un 
coche, e o bus de liña pasou a ser o meu 
medio de transporte habitual. E viaxando 
en autobús foi como recordei unha das 
grandes ilusións que tiven dende pequeno: 
ter chofer. Curiosamente, ese pequeno 
luxo acabaría facéndose realidade co na-
cemento de BlaBlaCar, o Hacendado ou 
marca branca de ter un conductor en 
nómina para as miñas viaxes.   

Os primeiros desprazamentos foron fan-

tásticos. Coñecín xente nova coa que co-
nectei a pesar da diferenza de anos. Hei 
de recoñecer, para ser honesto, que antes 
de saír da casa buscaba información sobre 
os gustos das persoas en función da idade 
que tiñan o condutor e os acompañantes. 
Sobre todo en música. Bad Bunny, Taylor 
Swift, Rauw Alejandro, Bizarrap e Karol G 
incorporáronse á miña banda sonora per-
soal. 

Pero non todo o que empeza ben, ben 
acaba. Co tempo, as miñas solicitudes 

foron sendo aceptadas cada vez menos, a 
pesar de que os comentarios sobre min 
eran positivos: Excelente compañeiro de 
viaxe, todo perfecto nunha viaxe curta e 

amena, recoméndoo, etc. Máis adiante 
comezaron a rexeitarme e ense-

guida decateime de que co 
idadismo “había topado, que-
rido Sancho”, diría Don Qui-
xote. 

Tratei de escusalos, refle-
xionando desde o auto-odio 
idadista: es un cuasi sexa-
xenario, de que te estrañas, 
se ti aos seus anos farías o 
mesmo? Comecei a pregun-
tarme se a miña idade sería 
un rara avis por utilizar este 
medio de transporte. Como 
non o tiña claro, fixen unha 

pescuda na rede e o resultado impactoume: 
só o 1,5 % das persoas que viaxan a 
través desta app teñen máis de 57 prima-
veras. Non son un rara avis calquera, 
senón unha in periculo extinctionis. 

BlaBlaCar debería tomarse en serio a 
discriminación cara á xente de certa idade. 
Se en Wallapop queres comprar un televisor 
de segunda man, tes unha barra deslizante 
para escoller o rango de prezo. Por que, 
entón, non aplican un sistema semellante 
para seleccionar pasaxeiros? Evitaríanse 

así os desagradables 
rexeitamentos que 
che fan sentir al-
guén amortizado 
pola vida. 

A día de hoxe es-
tou moi afectado e 
non creo que volva viaxar utilizando esta 
plataforma. E máis despois do acontecido 
a última vez. Resulta que o rapaz que 
conducía tiña un coche deportivo sen 
portas traseiras. Ao que ía de copiloto co-
menteille se sería tan amable de deixarme 
ir diante porque, por problemas de artrose 
lumbar, non podía dobrar o lombo. Sen 
inmutarse, preguntoume: 

—¿Viches a película Este no es país 
para viejos? 

A continuación, o que ía detrás, e sen 
darme tempo a contestar, dixo: 

—Cada media hora saen autobuses cara 
Vigo. 

Ante esta falta de consideración e com-
pletamente indignado, espeteilles: 

—Está claro que os mozos de hoxe só 
pensades en vós mesmos. Non tedes prin-
cipios nin valores, nin respectades os 
maiores. Nós eramos doutro xeito. Menudo 
futuro nos espera nas vosas mans. 

Miráronse cun sorriso irónico, e o que 
ía no asento de atrás rematou dicindo: 

—Outro patético idadista. 

Idadismo en Blablacar 

Por Xoán Carlos Caballero

A
ntes da pandemia publiquei un ar-
tigo tomando ideas das teses que o 
critico social italiano Raffaele Si-

mone recollía en 2011 no seu libro “O 
MONSTRO AMABLE” que subtitulou “O 
mundo vólvese de dereitas”, artigo no que 
eu tamén reflexionaba tentando atopar ex-
plicación ao que está a suceder no mundo 
en xeral e no o meu mais próxima con-
torna, Europa e España. 

Resumindo había, e aínda hai, preguntas 
claves. Porqué mesmo os cidadáns que 
gozan de maior grao de liberdade, os eu-
ropeos, abandonan ás forzas de esquerdas, 
mesmo ás mais moderadas socialdemócratas, 
e deixan o seu futuro en mans das dereitas 
mais contrarias aos valores democráticos?. 
Onde situar aos principais responsables 
desta deriva, suicida para os intereses e 
dereitos dos cidadáns do montón?. Quen 
é os beneficiarios? 

A primeira das preguntas esixe unha 
análise mais complexo para a resposta, 
para a segunda, segundo a miña opinión, 
coincidente coa de Simone, e a miña ex-
periencia con case 80 anos e unha tra-
xectoria a través do sindicalismo, a política 
activa e a xestión profesional en multina-
cionais, non podo adxudicar a principal 
responsabilidade a “os políticos” senón a 
“os votantes” (sobre todo aos abstencio-

nistas), o que non quere dicir que exima 
por completo aos primeiros. Respecto a 
os beneficiarios, en 2011 a min, e creo 
que á maioría de cidadáns, custábanos 
poñer nome e cara a moitos dos que real-
mente lideraban e impulsaban os cambios 
que traían a tormenta máis que política 
cultural que nos ameazaba, hoxe cando 
quizá sexa tarde estamos en condicións 
de poñer nome e cara a unha boa parte 
dos monstros, e sobre todo ver claramente 
cales son as súas intencións. 

Os ideólogos e lideres da dereita mais 
retrograda sabían que se se usaba a man 
dura, cando aínda unha maioría de cida-
dáns era consciente do benestar que che-
gara cos gobernos da socialdemocracia, 
e as políticas sociais doutras esquerdas, 
derivaríanse efectos negativos para os 
partidos e organizacións en que se agru-
paban, así que durante un tempo permi-
tiron que a neo-dereita (o termo tómoo 
do critico italiano) cando conseguía go-
bernos, case sempre en coalición, exercese 
o seu papel de forma case imperceptible 
sen coerción clara, deixando marxe aos 
dereitos e prestacións derivado das polí-
ticas alleas. Pero unha vez desaparecida 
a ameaza do comunismo como alternativa, 
e substituídos virtudes e valores sociais 
por puro consumismo e individualismo, 

substitución promovida polos medios de 
comunicación propiedade dunha exigua 
minoría que espreme ao planeta e á in-
mensa maioría de sufridos habitantes, 
nun proceso acelerado pola aparición dun 
novo poder o dixital que trasladou a 
batalla pola verdade e a xustiza ás eufe-
misticamente chamadas redes sociais, pa-
rece que chegou a oportunidade de qui-
tarse o disfrace de monstro amable e 
exercer de cara, aínda que algúns dos 
mais perigosos exercen con discreción 
desde un voluntario anonimato, 

Desde os cada vez menos abundantes 
medios de comunicación libres, privados 
e públicos, que aínda informan de feitos 
reais con datos contrastados e verificables, 
algúns cidadáns esforzámonos en poñer 
nome e cara aos monstros que están a 
poñer ao servizo dos seus intereses o neo-
fascismo, o neo-nazismo, o racismo e in-
tegrismos relixiosos varios (musulmáns, 
cristiáns, xudaicos etc.)/ etc.), mentres 
tentan eliminar os dereitos e practicas 
democráticas de que aínda gozan os seus 
hoxe votantes, mañá victimas. 

Como entre os extinguidos dinosauros, 
entre os depredadores a nivel global, 
estatal ou local hai niveles tipo Rex e 
outros non por menos importantes menos 
perigosos e agresivos, quen estea mini-
mamente informado as caras de Trump, 
Putin e Netanyahu soásenlles no ámbito 
do poder político, ou o de Elon MusK no 
do poder económico e tecnolóxico quen 

para moitos é mais 
perigoso cara ao fu-
turo (ao parecer no 
poder dixital manté-
ñense anónimos indi-
viduos que lle supe-
ran). Na sufrida Lati-
noamérica o acceso 
aos gobernos puxo rostro a media ducia 
que se presentan como de dereitas, e un 
par que se presentaban como de esquerdas, 
pero que usan métodos tan anti-democrá-
ticos como os anteriores. Pero mais preo-
cupante é que Europa xa é posible identi-
ficar con nome e cara a un bo numerou 
que se quitou o disfrace e presiden, forman 
parte de gobernos ou teñen posibilidades 
próximas de facelo. A maior parte dos 
seus actos e propostas teñen un fondo 
ideolóxico, pero en demasiadas ocasións 
están trufados de maldade, no sentido 
ético ou moral da palabra. 

Se poñemos atención ao local. Aos di-
rixentes coñecidos, en base ao nivel 
cultural e capacidade de xestión mostrados, 
é difícil situalos en posicións de liderado 
ideolóxico (incluído o daquilo de “o que 
poida facer que faga”, que á fin e ao cabo 
está a soldo dun dos depredadores de pri-
meiro nivel). Lamentablemente en feitos 
dalgún dos menos importantes, pero que 
teñen responsabilidades de goberno, o 
compoñente de maldade pesa demasiado, 
e de forma moi evidente.

Por Isidoro Gracia

O monstro amable xa ten cara

O
 alcalde do Porriño, Ale-
jandro Lorenzo, acompa-
ñado polos concelleiros 

Antía Carrera e Carlos González 
visitaron a Zona de Especial Con-
servación (ZEC) Gándaras de Bu-
diño para supervisar os traballos 
de restauración ecolóxica que o 
Concello está a executar neste 
espazo natural que abrangue 
376,86 hectáreas. 

O proxecto conta cun investi-
mento de 802.634,02€, a través 
dunha subvención da Xunta de 
Galicia financiado cos fondos eu-
ropeos Next Generation e ten un 
prazo de execución de dez meses. 

O obxectivo principal é mellorar 
e conservar o hábitat do Emys 
orbicularis, coñecido popular-
mente como sapoconcho europeo, 
o réptil en maior perigo de ex-

tinción de Galicia, así como res-
taurar o equilibrio ecolóxico dos 
humedais e eliminar elementos 
que alteran a súa conservación 
natural.  

800.000€ para recuperar as  
Gándaras de Budiño 

O
 Alcalde do Porriño Ale-
jandro Lorenzo presentou 
no centro cultural Alba 

o proxecto de rexeneración ur-
bana do núcleo de Torneiros, es-
tratéxico para a transformación 
profunda desta parroquia a nivel 
urbanístico, social e ambiental.  

A iniciativa conta cun investi-
mento total de 2.749.500€, dos 
cales 1,1M€ serán financiados pola 
Deputación a través do Plan Extra 
2025 e o resto con fondos euro-
peos. Co foco na Axenda 2030, o 
proxecto abrangue a modernización 

dos servizos públicos básicos; a 
mellora da accesibilidade universal; 
a eficiencia enerxética; a creación 

de espazos públicos de calidade e 
a revitalización social e económica, 
entre outros. 

Un Torneiros “moderno e sostible” 

A
 Biblioteca Municipal do 
Porriño impulsa a segunda 
edición da iniciativa “Con-

tos que Curan”, un programa de 
biblioterapia infantil que pre-
tende axudar a previr, identificar 
e xestionar distintos problemas 
e trastornos infantís en nenos e 
nenas entre os 3 e os 12 anos 
así como o acoso escolar.  

Cada boletín ofrece un reper-

torio de contos de ficción selec-
cionados, clasificados e reco-
mendados. Desta volta, o número 
2 céntrase no acoso escolar, un 
tipo de violencia entre iguais 
que afecta a un de cada dez ne-
nos en España. O boletín reúne 
77 contos que poden atoparse 
na biblioteca municipal, pensados 
para apoiar a familias, educadores 
e profesionais da saúde. 

Os “contos curan” contra 
o acoso escolar 

O
 Consello da 
Xunta autori-
zou o inicio da 

tramitación do expe-
diente para declarar de 
interese autonómico o 
ámbito destinado a ha-
bilitar solo residencial 
na contorna do pavillón 
municipal de deportes, 
dentro do sector SUR-
PPR-2, cunha superficie 
total de 4,3 hectáreas.  

Esta actuación per-
mitirá transformar o 
solo urbanizable para 
crear 300 novas vivendas, das 
cales 240 estarán sometidas a 
réxime de protección pública, 
ademais de incorporar novos es-

pazos libres e zonas verdes ven-
celladas ao río Couso, respec-
tando a contorna natural e am-
pliando as zonas públicas de es-

300 novas vivendas,  
240 protexidas 

O
 Concello vén de presen-
tar o Orzamento Munici-
pal para 2026, preto dos 

16M€, o maior da historia de Mos 
e case 1M€ máis que en 2025 con 
prioridade nos servizos públicos, 
o benestar social (con 15%, a 
maior partida orzamentaria) e os 
investimentos estratéxicos.  

Entre eles destacan o novo 
convenio para o SAF, con AFAGA 
Alzheimer, a ampliación do CIM, 
o Plan de Igualdade e a incorpo-
ración ao sistema VIOGEN; ac-
tuacións nos CEIP de Atín e de 
Sanguiñeda; formación e inserción 
laboral en colaboración con AE-

MOS; saneamento, humanización 
e seguridade viaria nas parroquias; 
cultura; a Factoría do Deporte – 
Galicia Sports 360 co Celta de 
Vigo; participación cidadá con 

MOS DECIDE; a construción de 79 
vivendas protexidas en San Eleu-
terio; e o proxecto sociosanitario 
do Rebullón, pioneiro en España, 
entre outros.  

16M€, o maior orzamento de Mos 

O
 Consorcio de Augas do 
Louro, integrado polos 
Concellos do Porriño, 

Mos, Tui e Salceda de Caselas, ce-
lebrou un comité extraordinario 
no que se aprobou o proxecto de 
mellora da eficiencia e dixitaliza-
ción do ciclo urbano da auga coa 
colocación de 4.100 contadores 
intelixentes e 11 novos sectores 
para control de fugas de augas.  

A obra, que sae a licitación e 
conta cun prazo máximo de exe-
cución de seis meses, supón un 
investimento superior aos 3.5M€, 
financiado pola Unión Europea – 
Next Generation EU. O obxectivo 

principal é a implantación de so-
lucións tecnolóxicas avanzadas 
para a sensorización, automati-
zación, control remoto e análise 

de datos en tempo real de todas 
as instalacións do ciclo da auga 
xestionadas polo Consorcio, desde 
a captación ata a depuración.  

Dixitalización do ciclo urbano da auga 

O
 Pleno Munici-
pal da cidade 
eslovaca de Pe-

zinok vén de aprobar a 
resolución pola que se 
ratifica o nomeamento 
oficial necesario para 
formalizar o Acordo de 
Cooperación Internacio-
nal con Mos, un paso 
imprescindible para se-
lar o proceso de irman-
damento.  

Con anterioridade, o 
pleno municipal de Mos 
aprobou este acordo que estipula 
a cooperación en proxectos eu-
ropeos e captación de fondos 
comunitarios; intercambios cul-
turais, deportivos e educativos; 
promoción turística e posta en 

valor das tradicións locais; de-
senvolvemento económico e coo-
peración empresarial; e inter-
cambio de boas prácticas en go-
bernanza municipal e servizos 
públicos. 

Pezinok ratifica acordo  
de cooperación 

M
os presentou o pro-
xecto da nova esta-
ción de Inspección 

Técnica de Vehículos (ITV) que 
a empresa SYC Applus implan-
tará no Parque Empresarial da 
Veigadaña.  

A infraestrutura, que conta 
xa coa licenza municipal apro-
bada pola Xunta de Goberno Lo-
cal, estará operativa no cuarto 

trimestre de 2026 e mobiliza 
unha nave de aproximadamente 
1.685 m², na que se distribuirán 
catro liñas de inspección (dúas 
para vehículos lixeiros e dúas 
universais), un box para moto-
cicletas e un laboratorio de frío 
ATP para vehículos isotermos ou 
frigoríficos. A empresa prevé re-
alizar máis de 70.000 inspeccións 
anuais. 

Nova estación de ITV 

A
 Xunta destina máis de 
140.000€ para a adecua-
ción dun novo local conti-

guo á Sala de Exposicións xa exis-
tente, que permitirá acadar preto 
de 200 m2 dedicados á figura do 
arquitecto porriñés. Este local al-

bergará a mostra permanente con 
materiais inéditos, debuxos, pla-
nos, maquetas e documentos pro-
cedentes tamén de exposicións 
actualmente en Madrid, penden-
tes de traslado ao Porriño. Tamén 
incluirá melloras na fachada 

acristalada e traseira, illamentos, 
pavimentos, instalación eléctrica, 
iluminación, climatización e a 
ampliación da zona elevada onde 
se situará a maqueta do emble-
mático Plan para Vigo de Antonio 
Palacios.  

Ampliación do Espazo Antonio Palacios 

O
 Concello do Porriño fixo 
entrega das subven-
cións ás 22 comunida-

des de augas beneficiarias da 
convocatoria municipal corres-

pondente ao ano 2025, dotada 
con 175.000€ para obras de 
mantemento e investimentos 
nas súas instalacións.

175.000€ para as 22 
comunidades de augas  

O
 voceiro do PP de Salceda, 
Santi Davila, lamentou 
que a “necesaria e de-

mandada ampliación e construc-
ción do novo pavillón municipal 
vaia quedar aparcada por terceiro 
mandato consecutivo” tras “desa-
proveitar o goberno local a 2ª edi-
ción do Plan Extra da Deputación 
de Pontevedra, que pode conceder 
ata 700.000€ ao Concello”. 

Davila indicou que “o executivo 
de MS desbotou esta actuación e 
optou por presentar unha urba-

nización da fase 2 do PERI”, 
unha decisión que está a causar 
“reiterados prexuízos aos moitos 
clubes, deportistas e centos de 
usuarios do pavillón”. Criticou 
igualmente a “falta de palabra” 
da Alcaldesa Loli Castiñeira cando 
“hai uns meses, para tratar de 
calmar o malestar polo abandono 
do pavillón, anunciou que o se-
guinte Plan Extra sería para este 
equipamento”. 

PP: “Salceda precisa dun novo pavillón multiusos” 

S
alceda acolleu o 1 de de-
cembro a Mesa Local contra 
a violencia de xénero, na 

que participaron a Alcaldesa, Loli 
Castiñeira, a concelleira de igual-
dade, Selene González, Mª José 
Rodríguez, xefa da unidade contra 
a violencia de xénero da subde-
legación do goberno de Ponteve-
dra, Roberto Barba, director xeral 
da loita contra a violencia de xé-
nero, e representantes das forzas 
e corpos de seguridade do Estado. 
Na mesa deuse conta dos máis 
de 12.000€ da subvención do 
Pacto de Estado contra a Violen-
cia de Xénero que Salceda recibiu 
para este 2025. 

No informe anual da unidade 
de loita contra a violencia de xé-
nero da subdelegación do goberno 
en Pontevedra refléxase que en 

Salceda actualmente 21 mulleres 
son vítimas de violencia de xénero 
estando 19 delas en risco baixo 
e 2 en risco de nivel medio non 
existindo actualmente casos de 
risco alto ou extremos nin casos 

de violencia vicaria. O maior nú-
mero de vítimas concéntrase entre 
os 31 e 45 anos de idade e tamén 
entre os 46 e os 64, existindo 
tamén datos preocupantes entre 
a nosa xuventude. 

Mesa Local contra a Violencia de Xénero 

O
 Concello de Salceda bo-
tou a andar a súa pro-
gramación de Nadal co 

acendido do alumeado, pulsando 
o botón os alumnos do CEP Al-
tamira gañadores do concurso 
de debuxo do 25N e coa música 
da Banda dos Insectos. A pro-
gramación, con preto de 30 ac-
tividades para todos os públicos, 
extenderase ata o 5 de xaneiro. 

Están no programa os clásicos   
Concerto de Nadal da Banda de 
Música Cultural de Salceda, o 
Festival de Panxoliñas de corais 
e o Encontro Internacional de 
Ranchos Tradicionais. Destacan 
as actuacións de Uxía Lambona 
e a Banda Molona, o Concerto 
punkinfantil de Peter Punk e 
Brais das Hortas, o deporte coa 

tradicional carreira popular San 
Silvestre, que se celebrará o 
venres 26 de decembro, a gala 
de Nadal do Club de Patinaxe 
Artística de Salceda, ou partido 
solidario da Escola Denis Suárez 
en beneficio da infancia, entre 
outras actividades. 

Un Nadal con 30 actividades 

A
 petición dunha moción 
presentada pola CIG, o 
Pleno da Corporación Mu-

nicipal de Salceda, na súa sesión 
ordinaria do mes de outubro, 
amosou o seu apoio unánime ás 
reivindicacións do persoal de Co-
rreos no relativo á dotación de 
persoal, recursos materiais e me-
dios técnicos necesarios para a 
prestación dos servizos postais 

en condicións da mellor calidade. 
A unidade do Porriño, da que 

depende a oficina de Salceda 
xunto coas de Mos e O Porriño, 
conta con 17 prazas para atender 
o reparto despois de que recen-
temente se suprimisen catro pra-
zas, ao que hai que sumarlle 
que non se cobren as ausencias 
derivadas de baixas, vacacións 
ou permisos.   

Reivindicacións laborais  
en Correos 

A
 Alcaldesa de Salceda, Loli 
Castiñeira, e o Conselleiro 
de Presidencia da Xunta de 

Galicia, Diego Calvo, asinaron o 
convenio de colaboración por va-
lor de 69.591,81€ para o finan-
ciamento dos gastos extraordi-

narios causados polos incendios 
forestais que afectaron a Salceda, 
o 6 de agosto de 2025, princi-
palmente na parroquia da Picoña, 
declarado como nivel 2 pola súa 
cercanía ás vivendas nos barrios 
de Pedrapinta e Loureiro.  

70.000€ para reparar os 
danos dos incendios  

O
 equipo de goberno do 
Concello de Salceda, 
conformado polo Move-

mento Salceda (MS), contando co 
apoio de PSOE e BNG, emitiu un 
comunicado no que afirmou a súa 
posición ante “as acusacións ver-
quidas polo voceiro do PP de Sal-
ceda, Santiago Rodríguez e polo 
presidente provincial Luis López” 
sobre a publicación dunha foto 
oficial referente á inspección das 
obras de saneamento na parro-
quia de Entenza. 

Esta imaxe corresponde á visita 
realizada o 27 de outubro por 
Pablo Castillo, deputado provin-
cial, para a inspección das obras 
en Entenza, proxecto que conta 
con financiamento a cargo do 
Plan Extra e o Plan Máis Provincia 
da Deputación. Segundo explica 
o comunicado do goberno muni-
cipal, esta visita “contou coa re-

presentación dos catro grupos da 
corporación municipal (MS, PSOE, 
BNG e PP)” toda vez se enviou o 
correspondente convite á Depu-
tación.  

Non obstante, “unha vez re-
matada a visita, a Deputación 
emite comunicado ‘a bombo e 
platillo’ anunciando o investi-
mento realizado en Entenza, sen 
mencionar en ningún momento 

ao Concello de Salceda, que é 
quen solicitou o investimento e 
quen licita e xestiona a obra na 
súa totalidade” así como invisi-
bilizando a presenza da Alcaldesa 
Loli Castiñeira e do resto das for-
macións políticas agás o PP. Dende 
MS reiteran que “xa se deron as 
explicacións pertinentes e se pe-
diron desculpas polo erro na pu-
blicación da imaxe”. 

Comunicado do goberno de Salceda 
sobre o saneamento en Entenza 

A
 Alcaldesa, Loli Castiñeira, 
recolleu o diploma hono-
rífico que outorga o cer-

tame Vilas en Flor 2025, sendo 
un dos cinco Concellos que con-
tan con catro flores de honra, a 
máxima distinción outorgada 
ata o de agora: Salceda, Allariz, 
Tomiño, Carballo e Chantada.   

O programa Vilas en Flor, pro-
movido pola Fundación Juana 

de Vega, a Asociación de Vivei-
ristas do Noroeste (Asvinor) e a 
Asociación Galega de Empresas 
de Xardinería (Agaexar), avalía 
a mellora ambiental, social e 
económica dos municipios ga-
legos de menos de 50.000 ha-
bitantes. En outubro, o xurado 
visitou Salceda acompañado por 
Marcos Troncoso, Concelleiro de 
Turismo, e a Alcaldesa.  

Salceda revalida a súa 
cuarta flor de honra  

O
 equipo de goberno do 
Concello de Salceda vén 
de presentar o proxecto 

de urbanización do polígono II 
do PERI UE-2 á convocatoria do 
Plan Extra da Deputación de Pon-
tevedra.  

Trátase dun proxecto valorado 
en máis dun millón de euros que 
vai supoñer a posta en servizo 
de mais de 7.000m2 de solo resi-
dencial, facilitando deste xeito a 
construción de vivenda nova ade-
mais da área de 1.060m2 para vi-
venda protexida que o Concello 
ten xa ofrecida ao Instituto Galego 
de Vivenda e Solo.  

O proxecto suporá así mesmo 
a posta en marcha efectiva de 
2.738m2 de chan para equipa-
mentos como un centro de día, 
un pavillón ou un novo auditorio 

e mais de 5.000m2 para zonas 
verdes.  

Por outra banda, suporá a me-
llora da accesibilidade ao novo 
centro de saúde, fundamental-

mente para a veciñanza que se 
achegue dende a zona de Entenza, 
así como a creación de novas 
prazas de aparcamento en super-
ficie ao longo dos viarios. 

Solo residencial no Polígono II do PERI 

A
 RAG e a Fundación Barrié 
manteñen aberta ata o 21 
de decembro 2025, a tra-

vés do Portal das Palabras, a vo-
tación telemática popular para 
elixir a Palabra do Ano na que 
as finalistas son “Desfeita”, “fo-
liada”, “loia”, “lume”, “retrinco” 

e “xenocidio”.  
Por outra banda, ámbalas 

dúas institucións impulsan ini-
ciativas para o Portal das Pala-
bras como os xogos do Dicio-
nario, o Ximnasio Léxico, dis-
poñible para dispositivos An-
droid e iOS. 

Finalistas da Palabra do Ano

A
 última actualización do 
Dicionario da RAG suma 
un cento de voces que 

completan familias de palabras 
como antiincendios, bucinada, 
descifraxe / desciframento, es-
tudantado, polifacetismo, para-
fusería, postergación, posvenda, 
ludoteca e enoteca e viñoteca, 
bochinche, eis, naipelo, pata-

queiro, -a, poma ou rianxo; ex-
presións como a descomán, si-
nónima de a desmán, autofoto, 
conurbación, dina, feísmo ou 
surfear, así como o xentilicio 
gazano, -a;e termos científicos 
como audioloxía, bolboretario / 
xardín de bolboretas, grampo-
sitivo, -a e gramnegativo, -a,  
ademais de galeguística. 

Un cento de voces entran 
no Dicionario da RAG 

O
 Delegado do Estado para 
a Zona Franca de Vigo, 
David Regades, e o Al-

calde Abel Caballero supervisaron 
o comezo das obras que transfor-
marán o complexo de López Mora 
no VgoTIC Global Hub, o Centro 
Tecnolóxico máis importante de 
Galicia para emprendemento e xe-
ración de emprego.  

Este recinto, cuxa execución 
está a cargo de Carme Pinós, Pre-
mio Nacional de Arquitectura 
2021, acollerá a Incubadora de 
Alta Tecnoloxía StartTIC, dotada 
de 3,5M€ de financiamento euro-

peo. Tamén estarán o Centro de 
Negocios e Usos Múltiples e o 

Centro de Excelencia do Aeroes-
pacial e de Defesa de INDRA.  

En marcha o VgoTIC Global Hub 

A
 Deputación de Pontevedra 
entregou os galardóns que 
recoñecen o talento da mo-

cidade da provincia nunha ducia 
de disciplinas dos ámbitos das ar-
tes, a investigación e a sociedade 
na celebración da IX gala dos Pre-
mios Provinciais á Xuventude. O 
presidente provincial Luís López 
felicitou aos 39 premiados dunha 
gala que volveu superar todos os 
seus rexistros ao contar con 111 
candidaturas en 12 categorías que 
repartiron preto de 31.000€ entre 
os todos os galardoados.  

Foron así premiados a Agrupa-
ción Musical do Rosal; o IES de 
Chapela; a Asociación para a For-

mación e Cooperación en Europa 
da Guarda; o vigués Denis Carballas 
na categoría de Banda Deseñada, 
as guardesas Rosalía Quiroga e 
Eire García, en Contido Audiovisual; 
a pontevedresa Luiselena Tilve, 
en Deseño e Moda; Laura Paz, da 
Illa de Arousa, en fotografía ori-

xinal; Xoán Moreiras, de Mondariz, 
en Serie Fotográfica; a ponteve-
dresa Andrea Dávila, en Investi-
gación en Artes; o vigués Salvador 
Román, en Investigación en Cien-
cias; o pontevedrés Fabio Rivas 
en Narrativa e tamén Poesía; e en 
Traballo Musical, Sara Mínguez.  

Pontevedra premia o talento da mocidade 


